
Dato: 02.06.2014 

Melding om forfall til tlf. 70081300. 
 
Forfall til møter i kommunale organer skal vere gyldig i hht. Lov om kommuner og 
fylkeskommuner § 40, nr. 1. 
 
Varamedlemer som får tilsendt sakliste, skal ikkje møte utan nærare innkalling.    
 
 _____________________________________________________________________ 
 
 
Dersom du ønskjer din habilitet vurdert i ei sak, må du melde skriftleg frå til 
Fellessekretariatet om dette i god tid før møtet (Forvaltningslova § 8, 3. ledd). 
 
 
 
 
 
Fosnavåg, 26.05.14 
 
 
Tor Sindre Steinsvik 
leiar 



 
 

 
 
 

SAKLISTE: 
 

Saksnr Innhold 

PS 6/14 Godkjenning av innkalling og sakliste 

PS 7/14 Protokoll frå førre møte 

PS 8/14 Ny barnehage indre Herøy - forprosjekt 

PS 9/14 Base Einedalen skule - Økonomisk 
avslutning. 

8/14 Plan og byggenemnd 02.06.2014 

 Formannskapet 10.06.2014 

 Kommunestyret 19.06.2014 
 
 
 
NY BARNEHAGE INDRE HERØY - FORPROSJEKT     
 
 
Tilråding frå rådmannen: 
 

1. Framlagt forprosjekt for ny barnehage i indre Herøy vert godkjent. 
2. Med bakgrunn i kostnadsoppsett vert det i tillegg til tidlegare løyving på 3,3 

mill. kroner løyvd 37.56 mill. kroner.  
3. Løyvinga vert finansiert ved låneopptak.  
4. Plan- og byggjenemnda får i oppdrag å gjennomføre prosjektet etter 

gjeldande prosedyre.  
 
 
 
 
 
 
 
Særutskrift: 

 Eigedomsavdelinga 

 Barnehageavdelinga 

Vedlegg: 
 
1 Div. korrespondanse. Fageiningar og 

arkitekt mm. 
2 PBN-sak 11/13 av 29.05.2013 
3 Arkitektskisser (Siste revisjon) 
 
Bakgrunn: 
Saka gjeld godkjenning av forprosjekt, kostnadskalkyle og evt. andre rammer 
vedkomande bygging av ny barnehage i indre Herøy, Myrvåg. Barnehagen er 
planlagt med 5 avdelingar og 60 plassar for barn i aldersgruppa 0-3 år.    
 
Saksopplysningar: 
Plan- og byggenemnda gjorde i PBN-sak 11/13 den 29.05.2013 følgjande vedtak. 
Sitat:  
«1. Plan- og byggenemda godkjenner funksjons- og arealanalysen for utviding av 
Myrsnipa barnehage. 
 
2. Plan- og byggenemda gir administrasjonen i oppdrag å få utarbeidd skisse og 
kostnadsrekning av prosjektet innafor ei maksimal ramme på 300.000 kroner.» Sitat 
slutt. 
 
I budsjettet for 2014 er det avsett 3 mill. kroner og i økonomiplanen for 2015 er det lagt inn 
32,8 mill. kroner til prosjektet. 
 

Arbeidet med skisseprosjektet starta opp hausten 2013. Barnehagen er planlagt 
oppført på den gamle skuletomta i Myrvåg. Skulebygget vart reve våren 2014 og 
kostnadar knytt til dette er belasta prosjektløyvingane. Området er regulert til 
føremålet.   
 
Skisse/forprosjekt: 
Arkitekt Kibsgaard-Petersen vart engasjert som arkitekt i høve utarbeiding av 
forprosjektet, og fyrste utkast låg føre 6.november 2013. Utkastet viste ein 5 – 
avdelings barnehage over eit plan, og var tilnærma i samsvar med utarbeidd 
funksjons- og arealanalyse. Etter innspel og kommentarar frå fageiningane 
(barnehage og eigedom) har utkastet vorte revidert. Revideringa har medført 
forholdsvis stor auke i areal i forhold til tidlegare godkjent funksjons- og 
arealanalyse. Auken i nettoareal er omlag 240m2. Bruttoarealet er 1847m2. 
Bakgrunnen for endringane og auke i areal framgår detaljert av vedlegg til saka. 
Arealavviket skuldast primært tilført gangareal samt enkelte utvida romfunksjonar 
som td; reinhaldsrom, lager og personaldel. Dette er endringar som er utført av 
arbeidsmiljømessige omsyn. 
      
Planløysingane syner no 5 individuelle/sjølvstending avdelingar, med likeverdige 
kvalitetar. Eine avdelinga er i tillegg tilrettelagt for born med nedsett funksjonsevne.  
 
Utanom arkitektbistand for utarbeiding av konsept, så er det ikkje rekvirert 
ytterlegare konsulentbistand. Ein er i samtaler med Norconsult for utarbeiding av 
kravsspesifikasjonar, og tilbod på dette arbeidet ligg føre. Endeleg bestilling blir 
avventa til prosjektet er realitetshandsama politisk.  

Økonomi:  
Kostnadsoppsett ekskl. mva. (Stipulerte kostnadar basert på siste revisjon): 
 

Byggjekostnad (Kalkyle av 16.05.14) 35.920.000,- 

Parkeringsplass  1. 000.000,-    

Demontering og remontering av ballbinge      400.000,- 

Laust inventar (møblering og utstyr)      900.000,- 

Leikeutstyr (inn- og utvendig)   1.300.000,- 

Reinhaldsutstyr      250.000,- 

IKT (utstyr utanom faste installasjonar)      300.000,- 

  

Prosjektramme/budsjett (ekskl. mva): 40.070.000,- 

 
Kommentar: 

 Byggjekostnaden inkluderer reservepost og prosjektadministrasjon.  

 Kostnadar knytt til opparbeiding av parkeringsplass er basert på estimat frå 
maskinentreprenør. Øvrige postar er stipulerte.  

 IKT og reinhald er oppført med eigne postar. Dette som følgje av 
erfaringsmessig store og kostnadskrevjande utstyr. Innkjøp av inventar, 
utstyr, IKT mm lyt utførast av fageiningane i samråd med innkjøpsansvarleg i 
Herøy kommune.   

 
Budsjett og rekneskap (beløp ekskl. mva): 

Løyving 2013 (planleggingsmidlar):     300.000,- 

Løyving 2014:  3.000.000,- 

Løyvingar totalt:  3.300.000,- 

  

Forbruk:     790.000,-*) 

Restløyving pr dato:  2.510.000,- 
*) Inkl. riving av gamle Myrvåg skule.  

 
I økonomiplanen for 2015 er det for prosjektet avsett kr 32.8 mill.  
Realisering av prosjektet slik det no ligg føre, medfører soleis følgjande behov 
for oppfinansiering: 
Prosjektrammer – løyvingar pr dato:  kr 40.070.000 – 2.510.000 = kr 37.560.000,-  
(Dvs kr 4.760.000,- utover avsette midlar i økonomiplanen for 2015).  
 
 
 
Vurdering og konklusjon: 
Behovet for utvida barnehagekapasitet i indre Herøy er stort, og aukande. Området 
er under utvikling, med nyetableringar og folkeauke. Nye byggjefelt er etablert og 
nye er under planlegging/regulering. Oppføring av ny barnehage vil mogleggjere 
endra barnehagestruktur i indre Herøy.  
 
Konseptet slik det no ligg føre er særs godt tilrettelagt for born, og det er teke gode 
arbeidsmiljømessige omsyn. Lokalisering og nærleik til Myrsnipa barnehage vil også 
medføre fleire positive effektar.  
 
Barnehagefagleg uttale: 
«Myrsnipa barnehage er ein kommunal barnehage, og rådmannen  tenkjer utvide 
denne med 5 nye småbarnsavdelingaravdelingar for å sikre full barnehagedekning 

også i framtida. Dei siste åra er det i dette området mangelen på barnehageplassar 
har vore størst. Barnehagen er sentralt plassert slik at innbyggarar som bur i ytre 
Herøy og arbeider i regionen og kan nytte denne barnehagen til sine born. I tillegg 
forventar ein etablering av nye bustader i området som  vil gi auka etterspurnad  av 
barnehageplassar. 
 
Kommunen er opptatt av å styre barnehageøkonomien betre ved å eige denne store 
barnehagen sjølv. Ein vil då kunne hauste stordriftfsfordelar  m.a ved samarbeid 
over avdelingsgrensene eks ved akutt sjukdom, innkjøp m.m. Kostnader i 
kommunale barnehagar har stor innverknad på kommunale kostnader til private 
barnehagar. 
 
Rådmannen har frå starten av planlegginga av denne barnehagen vore klar på at 
Leikanger barnehage skal bli ein del av denne nye Myrsnipa barnehage. Både for å 
sikre gode lokalitetar og større fagmiljø for Leikanger barnehage,no og i framtida, 
men også for å frigjere areal til Leikanger skule som har eit stort behov for dette frå 
skuleåret 2015/16. 
 
Styrar og verneombod i både Leikanger og Myrsnipa barnehage er av denne grunn  
med i planlegging og møteverksemd vedkomande ny barnehage i Myrvåg». 
 
Ved realisering/godkjenning av framlagde rammer så vil ein kunne oppnå 
ferdigstilling i løpet av 2015.  
 
Konsekvensar for folkehelse: 
Gode barnehagetilbod i moderne lokale med godt innemiljø og med gode uteområde 
som innbyr til fysisk aktivitet året rundt er folkehelsefremmande.   
 
Konsekvensar for beredskap: 
Barnehagen er planlagt og dimensjonert som småbarnbarnehage for ca 60 born i 
alderstrinnet 0-3 år. Konsekvensar ved t.d. brann er potensielt store, og i tillegg til 
lokalisering i forhold til kommunens brannberedskap. Ein tilrår difor at bygget blir 
utført fullsprinkla. Dette tiltaket vil samstundes forenkle brannteknisk prosjektering og 
utføring av byggverket.  
 
Konsekvensar for drift: 
Eigedomsavdelinga legg fram eige notat i høve driftskonsekvensar knytt til tiltaket.    
 
 
Fosnavåg, 08.05.2014 
 
 
Erlend Krumsvik Jon Rune Våge 
Rådmann Avd.leiar 
 
Sakshandsamar: John Normann Pettersen 

BASE EINEDALEN SKULE - ØKONOMISK AVSLUTNING.     
 
 
Tilråding frå rådmannen: 
 
 
1. Økonomisk avslutning for prosjektet blir godkjent. 
 
 

 

 

 
 
 
 
 
 
 
 
Særutskrift: 

 Økonomiavdelinga 

 Eigedomsavdelinga 

Vedlegg: 

 Budsjettkontroll 
 
Saksopplysningar: 
Det vart i budsjettet for 2009 avsett 2,5 mill. kroner til oppføring av base i tilknyting til SFO-
avdelinga hjå Einedalen skule.  
 
Tiltaket vart påstarta i mai 2013, og var i store trekk ferdigstilt til skulestart i august 2013. 
Tilbygget er beståande av 2 brukarrom, toalett, entré/gang og lager. Totalt ca 80 m2 BRA 
(bruksareal).  
 
Følgjande føretak var involverte i prosjektet: 
 

 Vebjørn Strømsnes AS  (Hovudbedrift) 

 Aurvoll og Furesund  (Grunnarbeider) 

 Ståle Berge VVS AS  (VVS) 

 Tussa Installasjon AS (Elektro) 

 Egset Ventilasjon AS (Ventilasjon) 
 
 
Rekneskap ved økonomisk avslutning: 

Løyving i 2012 budsjettet: 2.500.000,- 

Forbruk ved avslutning: 2.423.000,- *( 

Mindreforbruk: 77.000,- 

  

*(Forbruket avvik noko i forhold til budsjettkontrollen, pga  øk. belastning etter oversending 
frå økonomiavd.)  
 
 
Vurdering og konklusjon: 
Basen vart oppført i tilknyting til SFO-avdelinga på Einedalen skule, og med særs kort 
byggjetid. Involverte føretak har synt velvilje og god innsats med arbeidde også gjennom 
fellesferien. Tiltaket var i store trekk ferdigstilt for bruk ved nytt skuleår 2013. 
 
Konsekvensar for folkehelse: 
Betre tilrettelagt og dimensjonert for elevar med nedsett funksjonsevne.  
 
Konsekvensar for beredskap: 
Tilbygget er godt tilrettelagt for planlagt bruk, og med vidareføring av tekniske installasjonar 
og varslingsanlegg som øvrig bygningsmasse. Ein vurderar det elles slik at utførte tiltak vil 
forbetre situasjonen i beredskapssamanheng.  
 
Konsekvensar for drift: 
Noko konsekvensar knytt til drift og vedlikehald som følgje av auka bygningsmasse.  
 
 
Fosnavåg, 07.04.2014 
 
 
 
Erlend Krumsvik Jon Rune Våge 
Rådmann Avd.leiar 
 
Sakshandsamar: John Normann Pettersen 

